
GOUVÈNÈ CUOMO REKONÈT ANIVÈSÈ GWO TANPÈT SANDY E LI PIBLIYE YON 

RAPÓ KI BAY DETAY SOU EFÓ ETA 
 

Li te mande yon moman silans nan memwa 61 moun ki te pèdi lavi yo epi rekonèt 
anpil lòt moun ki te afekte 

 
Gouvènè Andrew M. Cuomo jodia te komemore twazayèm anivèsè gwo tanpèt Sandy e 
li te pibliye yon rapò ki detaye pwogrè kontinyèl ke Eta New York te fè. Li montre 
anvansman ki te fèt nan rebati kay, biznis, ak pwojè enfrastrikti a gran echèl nan 
kominote ak katye yo, jan li dirije pa Biwo Rekiperasyon Tanpèt Gouvènè a. Gade rapò 
a la.  
 
Gouvènè a te mande tou yon moman silans aswè a nan lonè 61 gason ak fi ki te mouri 
akoz enpak tanpèt la nan Eta New York. Moman silans sa ap fèt a 8:00 p.m. nan dat 29 
oktòb, make apeprè lè premye vaj tanpèt la te kòmanse nan Vil New York. 
 
“Kòm nap apwoche twazyèm anivèsè gwo tanpèt Sandy, mwen mande tout Nouyòkè yo 
pou sonje sila yo ki te pèdi lavi yo ansanm avèk sila yo ke lavi yo te chanje pou toujou 
akoz tanpèt terib sa,” te deklare Gouvènè Cuomo. “Kòm yon eta, nou pap sèlman 
rebati sa ki te egziste anvan– nap fè kominote nou yo vin pi ansekriite, ak pi entelijan, 
epi fè pwogrè pou reponn a defi chanjman klima ak move tan ekstrèm. Nap pwofite de 
tout opòtinite pou re-imajine New York pou l vin pi solid ak pi rezistan pou jenerasyon 
kap vini yo.” 
 
Depi kreyasyon l pa Gouvènè a nan 2013, Biwo Rekiperasyon Tanpèt la te ede plis 
pase 10,000 Nouyòkè pou rebati ak repare kay yo, atribye $41.3 milyon an sibvansyon 
pou ti biznis yo, epi fasilite pwopozisyon pou apeprè 700 pwojè grasa pwogram debaz 
Rekonstriksyon NY Rising.  
 
Rapò a ki te pibliye jodia te montre tou plizyè pwojè enfrastrikti a gran echèl enkli Living 
with the Bay nan Konte Nassau ak Living Breakwaters nan Staten Island− te 
enplemante grasa Rebuild federal nan konpetisyon By Design.  
 
Nan 29 oktòb 2012, Gwo tanpèt Sandy te frape rejyon metropoliten New York, koze 
domaj san parèy a preske 300,000 inite lojman, pètibe kouran pou de milyon kliyan 

sèvis piblik, epi afekte diferan metòd transpòtasyon (enkli wout ak sistèm transpòtasyon 
piblik). Yon total 61 moun te mouri toupatou nan eta akoz de tanpèt la, ki te vini mwens 
pase yon lane apre siklòn ak tanpèt twopikal Lee. 
 
Gouvènè Cuomo te bay Biwo Rekiperasyon Tanpèt Gouvènè a responsabilite pou fè 
rekiperasyon nan tout eta epi envesti nan kominote yo ki te frape pi di $4.4 milya ki te 
disponib apre Gwo tanpèt Sandy atravè Pwogram Rekiperasyon Dezas Sibvansyon 
Blòk Devlopman Kominotè Depatman Lojman ak Devlopman Iben Etazini. 
 
“Depi premye jou rekiperasyon eta, nou te rekonèt ke nou pat kapab pran tout desizyon 
yo nan Albany,” te deklare Direktè Egzekitif pa Entèrim Biwo Rekiperasyon Tanpèt 
Gouvènè a, Lisa Bova-Hiatt. “Planifye pou balanse strateji anwo anba avèk yon 
varyete apwòch baz, nou te chèche pou abilite Nouyòkè yo − ansanm avèk kominote yo 
kote yap viv ak travay − pou patisipe nan pwosesis enpòtan sa a. Jodia nou sonje tout 
moun sila yo ki te afekte pa gwo tanpèt Sandy, ak repete angajman nou pou pwodui 
yon avni ki pi solid ak pi rezistan.” 
 
Byenke rapò a pa gen entansyon pou l konplè nan chak ak tout efò rekiperasyon, li sèvi 
pou montre aksyon enpòtan ak akonplisman pwogramatik ki te reyalize ane pase. Li 
vize tou pou strese tèm prensipal ki ankou Eta, sa ki te pou 1) Adrese bezwen imedyat 
pandan lap mete aksan sou lavni; 2) redwi nan chaj administratif; 3) Retounen pifò pase 
anvan; 4) Pran yon pèspektiv rejyonal nan echèl kominotè; ak 5) itilize yon apwòch 
demaraj.  
 
Ou kapab jwenn enfòmasyon anplis nan http://stormrecovery.ny.gov/. 

